
Эпир те вĕт пуласшăн çынпа тан —

Нуша лавне туртатпăр тăваллах.

Туртми те тупăнать вĕт, тупата,

Те пулăшаççĕ турăпа аллах?



Пире санпа çил çапнă вăхăтра,

Хăпарнă чух ту хысакки çине

Хысна шыçмакĕ — мăкăлти чăваш —

Çапса хăварчĕ тимĕр кӳмипе...



Çапин! Эпир санпа чăтатпăрах —

Пирĕн ыратакан татах та пур!

Çак сăрт çине шалçа çапса хăвар,

Суран çине, эппинччĕ, сур та хур!



Турта хушши лашамăр ăйăр мар —

Çапах тапаçланатпăр тăваллах!

Шуçать ура чулпа та хăйăрпа...

Сăрт тӳпине эпир хăпармаллах!

